Kopja Informali ta' Sentenza

TRIBUNAL GHAL TALBIET ZGHAR
GUDIKATUR DR.
NADIA H. VELLA

Seduta ta' I-20 ta' Mejju, 2014
Talba Numru. 532/2012

Fogg Insurance Agencies Limited (C-597) ghan-nom u in
rapprezentanza tas-socjeta estera Argus Insurance Company
(Europe) Limited u dina kif surrogata fid-drittijiet tal-assigurat

taghha Andrea Farrugia u I-istess Andrea Farrugia

VS.

Middlesea Insurance p.l.c.

[t-Tribunal

Preliminari

Ra I-Avviz tat-talba fl-ismijiet premessi, ipprezentat fit-30 ta’ Lulju 2012, li permezz
tieghu :

[-atturi talbu I-hlas minghand is-socjeta konvenuta tas-somma ta’ elfejn,
disgha mija u hamsin Ewro u sebghin c¢entezmu (€2950.70)
rapprezentanti danni kkawzati minn inc¢ident li sehh fit-18 ta’ Frar 2011
gewwa Triq il-Marsa, il-Marsa ghall-habta tat-03:00am meta I|-vettura
bin-numru tar-registrazzjoni MAR678 hadet in-nar u kkawzat danni
ingenti fil-vettura bin-numru tar-registrazzjoni LCQ 519 proprjeta tal-
attur Andrea Farrugia u assigurata mis-socjeta attrici Fogg Insurance
Agencies et noe.

llli, s-so¢jeta konvenuta qua l-assiguratur ikkoncernat hija obbligata
skont il-Ligi li tindennizza lill-atturi ghad-danni kollha sofferti minnhom
bhala rizultat tal-hsara kkagunata mill-vettura bin-numru tar-
registrazzjoni MARG78 assigurata mal-istess soc¢jeta konvenuta;

llli ghalhekk, is-soc¢jeta konvenuta ghandha tigi kkundannata sabiex
thallas lill-atturi s-somma ta’ elfejn, disgha mija u hamsin Ewro u
sebghin ¢entezmu (€2950.70) rapprezentanti in kwantu ghas-somma ta’
mija u hamsa u sebghin Ewro (€175), |-excess payment, illi l-attur
Andrea Farrugia hallas in konnessjoni ma’ dan l-in¢ident, u in kwantu
ghas-somma ta’ elfejn, seba’ mija u hamsa u sebghin Ewro u sebghin
¢centezmu (€2775.70) id-danni kollha sofferti bhala rizultat ta’ dan I-
inCident illi ghalihom ghamlet tajjeb is-soc¢jeta attri¢i Fogg Insurance
Agencies Limited abbazi tal-polza tal-assigurazzjoni tat-tip
comprehensive.

Bl-ispejjez legali mid-data tal-prezentata ta’ dan I-Att sad-data tal-hlas
effettiv kontra s-so¢jeta konvenuta illi tibga’ minn issa ngunta ghas-
subizzjoni.

Ra r-risposta tas-socjeta konvenuta ipprezentata fl-20 ta’ Awwissu 2012, fejn hija
eccéepiet:

1. llli t-talbiet attri¢i fil-konfront tal-konvenuti huma infondati stante illi
mhuwiex minnu illi l-intimata hija responsabbli li tindennizza lill-atturi ghad-
danni li garrbu.

2. llli I-kagun tan-nar li holoq id-danni lill-atturi, kif ukoll lill-assigurat tal-
intimata stess, kien barra mill-kontroll tal-assigurat tal-intimata.

tallega inkluz tad-danni minnha reklamati.

4. Salv eccezzjonijiet ohra.

Ra d-dokumenti kollha esebiti;

Sema’ x-xhieda prodotti mill-partijiet;

Sema’ t-trattazzjoni tad-difensuri tal-partijiet;

Ra |-gurisprudenza ¢citata mid-difensuri tal-partijiet fit-trattazzjoni taghhom;

Ra I|-verbal tal-24 ta’ Jannar 2014 fejn il-kawza giet differita ghas-seduta odjerna
sabiex tinghata s-sentenza.

Fatti

Din hija kawza li titratta nirien li hakmu vettura tat-tip Toyota Belta bin-numru tar-
registrazzjoni MARG678, nhar it-18 ta’ Frar 2011. ll-vettura kienet assigurata mas-
soc¢jeta’ konvenuta b’polza tat-tip comprehensive. In-nirien infirxu ghal fuq vettura
ohra li kienet parkeggjata quddiemha, tat-tip Nissan Qashgai bin-numru tar-
registrazzjoni LCQ519, u liema vettura kienet assigurata mas-socjeta attrici b’polza li
tkopri “third party, fire and theft”.

Is-socjeta attri¢i hallset I-ispejjez tal-assigurat taghha Andrea Farrugia, filwaqt illi dan
hallas excess illi ammonta ghal mija u hamsa u sebghin Ewro (€175).

Dan kollu mhuwiex kontestat, kif mhuwiex kontestat ukoll il-fatt li n-nar beda mill-
vettura Toyota u nfirex ghal fuq il-vettura |-ohra.

Provi

ll-kontestazzjoni f'din il-kawza allura tirrigwarda ir-responsabilita™ o0 meno tas-sid tal-
vettura li fugha beda n-nar ghal dan l-in¢ident li sehh u sussegwentement ghad-
danni li gew ikkawzati fuq iz-zewg vetturi.

Bla dubju illi I-pern tal-provi kollha prodotti, hija x-xhieda moghtija mill-Professur
Alfred Vella, li kien gie mahtur bhala espert forensiku mill-Magistrat Inkwerenti Dr.
Consuelo Scerri Herrera sabiex jirrelata dwar dan I-in¢ident. It-Tribunal ghandu
guddiemu wkoll ir-relazzjoni guramentata tal-istess Perit forensiku fl-atti tal-inkjesta
fejn huwa jghid:

“L-esponent ma ra xejn fdan il-kaz li kien jindika li n-nar kien gie
kkawzat minn xi agenzija doluza.

Fl-assenza ta’ dan, wiehed jista jispekula illi n-nar fuq it-Toyota sata’
gie kkawzat accidentalment minn xi gwast elettriku bhal short circuit li
haraq materjal kombustibbli prezenti fil-kompartiment tal-magna li kien
qrib fejn sehh ix-xort. ...

Peress li ma nstabitx evidenza diretta li tikkorrobora hsara kkawzata

minn xort elettriku, l-esponent jikkonkludi illi I-kawza ta’ dan in-nar, li
jidher li origina fil-kompartiment tal-magna baqghet ma gietx
stabbilita.”

Quddiem it-Tribunal huwa xehed:

“Jiena ma stajtx niddetermina I|-kawza tal-hruq... Mill-evidenza ma
kienx Car biex ikkawza n-nar u cioe ma kienx hemm indizji Cari li
jindikaw favur |-ac¢ident u lanqas ma kien hemm indizju cari li jindikaw
favur id-dolo u nghid |i ghalhekk iz-Zzewg possibilitajiet baqghu
miftuhin. ‘Not Determined.’ ... Dak li semmejt dwar gwast ta’ short
circuit nispjega illi dan huwa ipotetiku u m’hemm ebda evidenza
konkreta li tindika lejn dan.”

Konsiderazzjonijiet

Is-soc¢jeta’ attrici ghandha I-oneru li tipprova r-responsabbilta’ tal-assigurata tas-
soc¢jeta’ konvenuta ghall-akkadut. Stante li hawhekk geghdin fil-kamp ¢ivili, il-prova
trid tingieb fil-grad minimu ta’ “probabbilta™.

llli bix-xhieda ta’ Profs. Vella kif riprodotta iktar ‘il fuq, il-kawza tal-in¢ident baga’ ghal
kollox mhux determinat. Jista’ jkun azzjoni doluza u cioe nar |li tgabbad
volontarjament, jista’ jkun xort ac¢identali u cioe kaz fortiwitu, u jista’ jkun ukoll short
circuit rizultat ta’ negligenza. Izda filwaqt li t-tliet ghazliet huma possibbli, m’hemm I-
ebda wahda li hija possibbli iktar mill-ohra, u langas xi ghazla minnhom li tilhaq il-
grad ta’ probabbilta’.

Pagna 4 minn 5
Qrati tal-Gustizzja



Kopja Informali ta' Sentenza

Jekk kien kaz fortuwitu, ¢ertament illi I-assigurata tas-soc¢jeta” konvenuta ma tahtix u
dana ai termini tal-Artikolu 1029 tal-Kodi¢i Civili ta’ Malta.

Fil-kaz ta’ azzjoni doluza jew xort rizultanti min-negligenza, ir-responsabilita’ setghet
tinkombi lis-soc¢jeta” konvenuta u lill-assigurata taghha. 1zda fi¢-Cirkustanzi ta’ dan il-
kaz partikolari, fejn il-kawza tan-nirien hija ghal kollox ipotetika, il-gudikant i
m’ghandux minimament prova ta’ dak li seta’ gara, wisq ingas prova suffi¢jenti, ma
jistax jasal li jattribwixxi htija fuq l-assigurata tas-soc¢jeta” konvenuta sija jekk dolo,
sija jekk negligenza, u ghaldagstant ma jistax jattribwixxi r-responsabbilita ta’ dak illi
gara lis-socjeta’ konvenuta.

Decide

In vista tas-suespost, it-Tribunal gieghed jaqta’ u jiddeciedi din il-kawza billi jichad it-
talba tas-socjeta” attri¢i u jilga' l-e¢cezzjonijiet tas-socjeta’ konvenuta, bl-ispejjez
kontra s-socjeta’ attriéi.

< Sentenza Finali >

